
Sentenza tal-Qorti Ġenerali tal-1 ta’ Marzu 2017 – Silvan vs Il-Kummissjoni

(Kawża T-698/15 P) (1)

(“Appell — Servizz pubbliku — Uffiċjali — Proċedura ta’ promozzjoni 2013 — Deċiżjoni li r-rikorrenti 
ma għandux jiġi promoss — Paragun tal-merti — Teħid inkunsiderazzjoni tar-rapporti ta’ evalwazzjoni — 

Assenza ta’ żball ta’ liġi”)

(2017/C 121/38)

Lingwa tal-kawża: il-Franċiż

Partijiet

Appellanti: Juha Tapio Silvan (Brussell, il-Belġju) (rappreżentanti: N. de Montigny u J. N. Louis, avukati)

Appellata: Il-Kummissjoni Ewropea (rappreżentanti: G. Berscheid u C. Berardis Kayser, aġenti)

Suġġett

Appell mis-sentenza tat-Tribunal għas-Servizz Pubbliku tal-Unjoni Ewropea (It-Tieni Awla) tat-22 ta’ Settembru 2015, 
Silvan vs Il-Kummissjoni (F-83/14, EU:F:2015:106), u intiż għall-annullament ta’ din is-sentenza;

Dispożittiv

1) L-appell huwa miċħud.

2) Juha Tapio Silvan għandha tbati l-ispejjeż tagħha kif ukoll dawk sostnuti mill-Kummissjoni Ewropea fil-kuntest ta’ din il-kawża.

(1) ĠU C 59, 15.2.2016.

Sentenza tal-Qorti Ġenerali tat-2 ta’ Marzu 2017 – DI vs EASO

(Kawża T-730/15 P) (1)

(“Appell — Servizz pubbliku — Persunal tal-EASO — Membru tal-persunal bil-kuntratt — Kuntratt 
għal żmien determinat — Perijodu ta’ prova — Deċiżjoni ta’ tkeċċija — Rikors għal annullament u għad- 
danni — Ċaħda tar-rikors għal inammissibbiltà manifesta fl-ewwel istanza — Regola ta’ konkordanza 

bejn ir-rikors u l-ilment — Artikolu 91(2) tar-Regolamenti tal-Persunal”)

(2017/C 121/39)

Lingwa tal-kawża: l-Ingliż

Partijiet

Appellanti: DI (rappreżentanti: I. Vlaic u G. Iliescu, avukati)

Appellat: L-Uffiċċju Ewropew ta’ Appoġġ fil-qasam tal-Asil (EASO) (rappreżentanti: W. Stevens, aġent, assistiti minn 
D. Waelbroeck u A. Duron, avukati)

Suġġett

Appell mid-digriet tat-Tribunal għas-Servizz Pubbliku tal-Unjoni Ewropea (It-Tieni Awla) tal-15 ta’ Ottubru 2015, DI vs 
EASO (F-113/13, EU:F:2015:120), u intiż għall-annullament ta’ dan id-digriet.

Dispożittiv

1) Id-digriet tal-Tribunal għas-Servizz Pubbliku tal-Unjoni Ewropea (It-Tieni Awla) tal-15 ta’ Ottubru 2015, DI vs EASO (F-113/ 
13), huwa annullat.

2) Il-kawża hija rrinvjata lil Awla tal-Qorti Ġenerali li ma tkunx dik li ddeċidiet dwar dan l-appell.

3) L-ispejjeż huma rriżervati.

(1) ĠU C 98, 14.3.2016.

Sentenza tal-Qorti Ġenerali tat-28 ta’ Frar 2017 – Labeyrie vs EUIPO – Delpeyrat (Rappreżentazzjoni 
ta’ sensiela ta’ ħut aħmar fuq sfond ikħal)

(Kawża T-766/15) (1)

(Trade mark tal-Unjoni Ewropea — Proċedimenti ta’ revoka — Trade mark figurattiva tal-Unjoni Ewropea 
li tirrapreżenta sensiela ta’ ħut aħmar fuq sfond ikħal — Dikjarazzjoni ta’ revoka — Użu ġenwin tat-trade 
mark — Artikolu 15(1)(a) u l-Artikolu 51(1)(a) tar-Regolament (KE) Nru 207/2009 — Forma li hija 

differenti f’elementi li ma jibdlux il-karattru distintiv)

(2017/C 121/40)

Lingwa tal-kawża: il-Franċiż

Partijiet

Rikorrenti: Labeyrie (Saint-Geours-de-Maremne, Franza) (rappreżentant: A. Lecomte, avukat)

Konvenut: L-Uffiċċju tal-Proprjetà Intellettwali tal-Unjoni Ewropea (rappreżentant: A. Folliard-Monguiral, aġent)

Parti oħra fil-proċedimenti quddiem il-Bord tal-Appell tal-EUIPO, intervenjenti quddiem il-Qorti Ġenerali: Delpeyrat (Saint-Pierre- 
du-Mont, Franza) (rappreżentant: J. Ennochi, avukat)

Suġġett

Rikors ippreżentat kontra d-deċiżjoni tal-Ewwel Bord tal-Appell tal-EUIPO tal-15 ta’ Ottubru 2015 (Każ R 2693/2014-1), 
dwar proċedimenti ta’ revoka bejn Delpeyrat u Labeyrie.

Dispożittiv

1) Ir-rikors huwa miċħud.

2) Labeyrie hija kkundannata tbati l-ispejjeż tagħha stess kif ukoll dawk sostnuti mill-EUIPO.

3) Delpeyrat għandha tbati l-ispejjeż tagħha.

(1) ĠU C 78, 29.2.2016.

Sentenza tal-Qorti Ġenerali tat-28 ta’ Frar 2017 – Labeyrie vs EUIPO – Delpeyrat (Rappreżentazzjoni 
ta’ xitla ta’ ħut ċar fuq sfond skur)

(Kawża T-767/15) (1)

[“Trade mark tal-Unjoni Ewropea — Proċedura ta’ revoka — Trade mark tal-Unjoni Ewropea figurattiva li 
tirrappreżenta xitla ta’ ħut ċar fuq sfond skur — Dikjarazzjoni ta’ revoka — Użu ġenwin tat-trade 

mark — Artikolu 15(1)(a) u Artikolu 51(1)(a) tar-Regolament (KE) Nru 207/2009 — Forma li hija 
differenti permezz ta’ elementi li ma jbiddlux in-natura distintiva”]

(2017/C 121/41)

Lingwa tal-kawża: il-Franċiż

Partijiet

Rikorrenti: Labeyrie (Saint-Geours-de-Maremne, Franza) (rappreżentant: A. Lecomte, avukat)

